
1. INTRODUCIÓN	E	CONTEXTUALIZACIÓN.		

1.1 Lexislación:	o	marco	legal	LOMCE	

Esta	programación	foi	elaborada	de	acordo	coas	seguintes	disposicións	legais:	

● Lei	orgánica	8/2013,	do	9	de	decembro,	para	a	mellora	da	calidade	educativa	(LOMCE).	

● ORDE	 do	 20	 de	marzo	 de	 2018	 pola	 que	 se	 regula	 a	 educación	 básica	 para	 as	 persoas	 adultas	 e	 se	
establece	o	seu	currículo	na	Comunidade	Autónoma	de	Galicia	(DOG	do	12	de	abril).	

	
Tamén	se	tiveron	en	conta	os	criterios	emanados	do	Proxecto	Curricular	e	do	Proxecto	Educativo	do	Centro,	
das	decisións	de	carácter	xeral	adoptadas	polo	Departamento	e,	finalmente,	da	experiencia	acumulada	na	
didáctica	da	área	ao	longo	do	período.	

	

1.2 O	centro	e	o	seu	entorno	

O	 IES	 de	Melide	 está	 situado	 no	 centro	 da	 vila	 de	Melide,	 no	 concello	 do	mesmo	 nome.	 Pertence	 á	
Comarca	de	Terra	de	Melide,	que	abrangue	catro	concellos:	Melide,	Santiso,	Sobrado	e	Toques.	Aínda	sendo	
un	concello	grande,	a	poboación	apenas	ronda	os	7.500	habitantes,	e	é	fundamentalmente	rural.	Aparte	das	
actividades	agropecuarias	e	do	sector	forestal,	base	da	súa	economía,	tamén	depende	do	turismo	xa	que	goza	
dunha	situación	xeográfica	privilexiada	no	Camiño	de	Santiago.		

No	aspecto	cultural	e	de	ocio	existen	entidades	como	o	Conservatorio	de	Música	de	Grao	Medio,	a	aula	
CeMIT	 e	 a	 Biblioteca	Municipal	 –sitos	 no	 Edificio	Multiusos-,	 o	 Pazo	de	Congresos	 e	 Exposicións,	 a	 Casa	 da	
Cultura,	o	Museo	da	Terra	de	Melide	e	diversas	asociacións	culturais.	No	que	a	actividades	deportivas	se	refire,	
cóntase	 con	varias	áreas	distribuídas	en	distintos	puntos	do	Concello:	unha	piscina	municipal	 climatizada,	o	
pavillón	polideportivo	municipal,	así	como	piscinas	e	pistas	polideportivas	exteriores.	

	
1.3 O	alumnado	do	centro	

O	alumnado	é	moi	heteroxéneo,	con	idades,	bagaxe,	coñecementos	previos	e	experiencias	de	aprendizaxe	moi	
distintas.	 	 Tamén	 conta	 cun	 pequeno	 número	 de	 alumnos	 emigrantes,	 brasileiros	 e	 marroquís,	 que	 teñen	
ademais	problemas	co	idioma	galego	e/ou	español.	
	
1.4 Profesorado	

● Lingua	española	e	lingua	galega:	Noelia	Cendán	Teijeiro	
	

1.5 Información	ao	alumnado	

Informarase	 ao	 alumnado	 sobre	 a	 programación,	 especialmente	 no	 que	 se	 refire	 a	 criterios	 de	
avaliación	e	cualificación,	e	sobre	o	desenvolvemento	do	seu	proceso	de	aprendizaxe.	O	alumnado	obterá	
esta	 información	 na	 súa	 aula	 de	 clase	 e	 na	 páxina	 web	 do	 noso	 IES:		
http://www.edu.xunta.gal/centros/iesmelide/	
Asimesmo,	a	información	sobre	a	materia,	contidos,	actividades	feitas,	etc.	estará	na	súa	aula	virtual.	

2. LINGUA	ESPAÑOLA	E	GALEGA	
	

INTRODUCIÓN	

Na	 ESA	 para	 persoas	 adultas	 o	 ámbito	 de	 comunicación	 fai	 referencia	 aos	 aspectos	 básicos	 do	 currículo	
relativos	ás	materias	de	Lingua	castelá	e	 literatura,	Lingua	galega	e	 literatura	e	Primeira	 lingua	estranxeira,	
neste	 caso	 o	 inglés.	 É	 unha	proposta	 orientada	 ao	 desenvolvemento	 das	 competencias	 comunicativas	 das	
persoas	 adultas	 e	 ao	 desenvolvemento	 das	 súas	 capacidades	 	 encamiñada	 á	 súa	 inserción	 activa	 na	
sociedade	e	ao	seu	desenvolvemento	persoal.	
No	presente	curso	2021-22,	o	departamento	de	grego	faise	cargo	da	materias	lingua	galega	e	lingua	castelá	
do	Ámbito	da	Comunicación	nos	Módulos	3	e	4.	
	

2.1	OBXECTIVOS	XERAIS	

1. Coñecer,	respectar	e	valorar	a	realidade	plurilingüe	e	cultural	de	España,	de	Europa	e	do	mundo	actual	
e	recoñecer	a	riqueza	que	representa.	

2. Entender	as	situacións	que	provoca	o	contacto	de	linguas.	
3. Comprender	as	circunstancias	que	condicionaron	a	historia	social	da	lingua	galega,	afirmándoa	como	

propia	de	Galicia,	así	como	as	que	condicionan	o	seu	uso	actualmente.	
4. Superar	 as	 circunstancias	 que	 supoñen	 obstáculos	 para	 o	 uso	 do	 galego	 en	 calquera	 contexto	 e	

situación.	
5. Comprender	discursos	orais	e	escritos	en	galego	e	castelán	nos	diversos	contextos.	
6. Interpretar	os	discursos	orais	e	escritos	cunha	actitude	crítica.	
7. Comprender	e	 interpretar	os	discursos	na	 lingua	estranxeira	cando	estes	fan	referencia	a	asuntos	da	

vida	cotiá	e	son	de	estrutura	sinxela	e	clara.	
8. Desenvolver,	 nas	 linguas	 galega	 e	 castelá,	 a	 capacidade	 de	 construír	 un	 discurso	 oral	 e	 escrito	

coherente,	 creativo	 e	 adecuado	 aos	 distintos	 contextos,	 integrando	 os	 recursos	 lingüísticos	 e	 non	
lingüísticos.	

9. Desenvolver	 nas	 diferentes	 linguas	 a	 capacidade	 de	 construír	 un	 discurso	 oral	 e	 escrito	 breve	 e	
referido	a	asuntos	da	vida	cotiá.	Na	lingua	oral,	comunicaranse	de	forma	comprensible,	aínda	que	con	
acento	estranxeiro	e	vacilacións	que	irá	superando	coa	axuda	dos	interlocutores.	

10. Adquirir	 conceptos	 lingüísticos	 xerais,	 reflexionar	 sobre	 os	 elementos	 formais	 e	 mecanismos	 das	
linguas	nos	planos	morfosintáctico,	léxico-semántico	e	textual.	

11. Aplicar	 con	 certa	 autonomía	 os	 coñecementos	 sobre	 as	 linguas	 e	 as	 normas	 de	 uso	 lingüístico	 para	
comprender	 textos	 orais	 e	 escritos,	 para	 escribir	 e	 falar	 con	 adecuación,	 coherencia,	 cohesión	 e	
corrección	tanto	en	galego	como	en	castelán.	

12. Adquirir	as	habilidades,	actitudes	e	coñecementos	necesarios	que	favorezan	utilizar	criticamente	e	con	
progresiva	autonomía	as	bibliotecas,	os	medios	de	 comunicación	 social	 e	 as	 TIC	para	obter,	 valorar,	
seleccionar,	 almacenar,	 producir,	 presentar	 e	 intercambiar	 información	 relacionada	 coa	 vida	 cotiá,	
académica	e	laboral.	

13. Coñecer	e	empregar	as	normas	do	intercambio	social.	
14. Evitar	os	estereotipos	lingüísticos	e	prexuízos	clasistas,	racistas	ou	sexistas.	
15. Desenvolver	 os	 coñecementos,	 hábitos,	 habilidades	 e	 actitudes	 que	 fan	 posible	 a	 lectura	 de	 textos	

literarios,	 en	 galego	 e	 castelán,	 como	 fonte	 de	 pracer,	 de	 enriquecemento	 e	 de	 coñecemento	 do	
mundo	e	do	patrimonio	cultural.	

16. Adquirir	 as	 habilidades,	 actitudes	 e	 coñecementos	 necesarios	 para	 interpretar	 criticamente	 as	
mensaxes	dos	medios	de	comunicación	e	da	publicidade.	 	

2.2	MÍNIMOS	ESIXIBLES	PARA	UNHA	AVALIACIÓN	POSITIVA	

	
MÓDULO	3	
1ª	Avaliación	
1.	 Escoitar,	falar	e	conversar.	

• A	entrevista.	
• A	noticia.	
• Comunicación	televisiva	e	radiofónica.	
• Presentacións	orais	do	ámbito	académico.	
• Elementos	paraverbais	e	non	verbais.	
• Conversas	sobre	temas	de	actualidade	

2.	 Ler	e	escribir.	
•	 Textos	dos	medios	de	comunicación	en	distintos	soportes.	
•	 A	noticia.	
•	 A	entrevista.	
•	 Editoriais.	
•	 Crónicas.	
•	 Información	e	opinión.	
•	 Análise	de	textos	publicitarios.	Elementos	e	mensaxes.	
•	 Os	diferentes	puntos	de	vista	nos	distintos	medios	de	comunicación.	

3.	 Coñecemento	da	lingua.	
•	 Usos	formais	e	informais	da	lingua.	A	adecuación	dos	textos.	
•	 Os	deícticos.	
•	 Conectores	textuais	de	orde,	contraste	e	explicativos.	
•	 Conectores	distributivos	e	de	causa.	
•	 Formas	verbais.	
•	 Funcións	sintácticas.	
•	 Terminoloxía	sintáctica.	

4.	 Lingua	e	sociedade.	
•	 As	 linguas	 da	 Península:	 formación,	 expansión,	 transformación,	 minorización,	 substitución	 e	

normalización.	
•	 Situación	sociolingüística	galega.	
•	 Fenómenos	de	linguas	en	contacto.	Bilingüismo	e	diglosia.	Conflito	lingüístico	e	interferencias.	

5.	 Educación	literaria.	
•	 Artigos,	ensaios	e	contos	dos	medios	de	comunicación.	
•	 Elementos	da	narración	e	o	teatro:	espazo,	tempo,	acción,	personaxes...	en	producións	televisivas.	
•	 Obras,	períodos	e	autores	da	literatura,	dende	a	Idade	Media	ata	o	século	XVI.	

	
1.	 Escoitar,	falar	e	conversar.	

•	 Mensaxes	orais	dos	medios	de	comunicación.	
•	 A	crónica.	
•	 A	reportaxe.	
•	 As	TIC.	
•	 Exposicións	orais	

2.	 Ler	e	escribir.	
•	 Presentación,	ortografía	e	puntuación	dos	textos	escritos.	
•	 As	mensaxes	discriminatorias	en	reportaxes,	crónicas	ou	entrevistas	dos	medios	de	comunicación.	

•	 Características	da	linguaxe	dos	medios	de	comunicación.	
•	 Estratexias	de	composición	escrita:	planificación,	textualización	e	revisión	de	borradores.	

3.	 Coñecemento	da	lingua.	
•	 O	texto	informativo.	
•	 O	texto	publicitario.	
•	 A	autoavaliación	e	a	autocorrección.	
•	 Léxico	común,	frases	feitas	e	léxico	sobre	temas	relacionados	coas	áreas	temáticas.	

	
2ª	Avaliación	
4.	 Lingua	e	sociedade.	

•	 As	linguas	castelá	e	galega	nos	medios	de	comunicación.	
•	 Os	prexuízos	lingüísticos.	
•	 Formación	da	lingua	galega.	

5.	 Educación	literaria.	
•	 Temas	recorrentes	na	poesía	nos	distintos	períodos	literarios.	
•	 Transformación	da	narrativa	ao	longo	dos	séculos.	Da	épica	medieval	en	verso	á	narración	en	prosa.	
•	 O	teatro	clásico	español.	
•	 Composición	de	textos	de	intención	literaria.	
•	 A	lectura	como	fonte	de	pracer	e	coñecemento.	

1.	 Escoitar,	falar	e	conversar.	
•	 A	descrición.	
•	 A	narración.	

2.	 Ler	e	escribir.	
•	 Normas	e	instrucións	de	uso	de	chats	e	correos	electrónicos.	
•	 As	webs	educativas,	dicionarios,	glosarios	e	enciclopedias	en	diversos	soportes.	
•	 A	biblioteca	e	as	TIC	
•	 Procesadores	de	texto	e	correctores	ortográficos.	

3.	 Coñecemento	da	lingua.	
•	 O	verbo:	valores	aspectuais	e	modais	das	perífrases	verbais.	
•	 Tipos	de	oracións	simples.	
•	 Normas	de	puntuación	e	cohesión	sintáctica.	
•	 Normas	ortográficas.	

4.	 Lingua	e	sociedade.	
•	 Etapas	da	historia	social	da	lingua	galega	ata	o	século	XIX	
•	 Uso	do	galego	e	o	castelán	nas	TIC.	

5.	 Educación	literaria.	
•	 Obras,	períodos	e	autores	da	literatura	dende	o	século	XVI	ao	XVIII.	
•	 A	poesía:	elementos	simbólicos	e	recursos	retóricos	e	métricos.	
•	 O	teatro:	características	temáticas	e	formais.	
•	 A	biblioteca	virtual.	
•	 Autonomía	lectora.	

	
MÓDULO	4	

1ª	Avaliación	
1.	Escoitar,	falar	e	conversar.	

● Textos	procedentes	dos	medios	de	comunicación:	debates,	faladoiros...	

● intercambio	comunicativo.	
● diálogo.	

2.	Ler	e	escribir.	
● Textos	 propios	 das	 relacións	 sociais:	 disposicións	 legais,	 folletos,	 correspondencia	 institucional	 ou	

comercial.	
● Textos	propios	dos	medios	de	comunicación.	Os	xéneros	de	opinión:	editoriais,	columnas...	
● Foros,	blogs,	solicitudes	e	instancias,	reclamacións	e	currículos.	

3.	Coñecemento	da	lingua.	
● A	adecuación	á	situación	comunicativa.	
● Rexistros	de	lingua	
● Formas	de	expresión	da	subxectividade	
● Enfoque	dos	temas.	
● Exposicións	e	argumentacións.	
● Conectores	de	causa,	consecuencia,	condición	e	hipótese.	
4.	Lingua	e	sociedade.	
● Etapas	da	historia	social	da	lingua	galega	desde	comezos	do	século	XX.	
● Causas	e	consecuencias	dos	feitos	máis	relevantes	na	historia	da	lingua.	
● Lingua	estándar	e	variedades	xeográficas.	
● Os	prexuízos	lingüísticos.	
● A	normalización	lingüística.	
● plurilingüismo	como	expresión	de	riqueza	cultural	da	humanidade.	
5.	Educación	literaria.	
● Novelas	e	relatos	do	século	XX	en	galego	e	castelán.	
● Poesía	do	século	XIX:	elementos	simbólicos	e	recursos	retóricos	e	métricos.	
● Lectura	dramatizada	de	pezas	teatrais.	
● Innovacións	nos	temas	e	formas	do	teatro.	

	
1.	Escoitar,	falar	e	conversar.	

● Comprensión	de	exposicións	e	conferencias.	
● Elementos	paraverbais:	volume	de	voz,	velocidade,	pausas,	entoación.	
● Elementos	non	verbais:	xestos,	movementos.	
● Presentacións	orais.	
● A	exposición:	puntos	de	vista,	opinións,	normas.	

2.	Ler	e	escribir.	
● Cartas	ao	director.	
● Artigos	de	opinión.	
● Texto	argumentativo:	tema,	subtema	e	argumentos.	
● A	recollida	da	información:	apuntamentos,	subliñado,	guións,	fichas,	resumos...	

3.	Coñecemento	da	lingua.	
● A	coordinación	temporal	na	coordinación	e	subordinación	de	oracións.	
● Forma	e	función	das	palabras.	
● Normas	ortográficas.	
● Expresións	comúns,	frases	feitas	e	léxico	relacionado	coas	áreas	de	estudo	e	coa	vida	cotiá.	

	
2ª	Avaliación	
4.	Lingua	e	sociedade.	

● Uso	do	galego	e	o	castelán	nos	documentos	de	uso	frecuente.	

● Situación	sociolingüística	e	legal	das	linguas	do	Estado	español.	
5.	Educación	literaria.	

● Características	xerais	dos	grandes	períodos	da	historia	da	literatura	do	século	XIX.	
● Composicións	de	textos	de	intención	literaria.	
● A	novela	e	o	relato	dos	séculos	XX	e	XXI	
● Poemas	contemporáneos:	elementos	simbólicos	e	recursos	retóricos	e	métricos.	

	
1.	Escoitar,	falar	e	conversar.	

● A	aprendizaxe	compartida:	cooperación	e	respecto.	
● Contexto	verbal	e	non	verbal.	
● Palabras	clave	
● Actitude	do	falante.	

2.	Ler	e	escribir.	
● As	fontes	de	información	en	diversos	soportes.	
● O	texto	expositivo.	
● O	texto	argumentativo.	Análise	de	argumentos	e	elaboración	de	esquemas.	
● Os	buscadores	virtuais.	
● O	texto	en	relación	co	contexto.	

3.	Coñecemento	da	lingua.	
● Esquema	semántico	e	sintáctico	da	oración.	
● Terminoloxía	sintáctica.	
● Procedementos	léxicos	e	sintácticos	para	o	cambio	de	categoría.	

4.	Lingua	e	sociedade.	
● Uso	do	galego	e	o	castelán	nos	documentos	científicos	e	académicos.	

5.	Educación	literaria.	
● O	teatro	contemporáneo.	Innovacións	nos	temas	e	nas	formas.	
● Cine	e	literatura:	elementos	narrativos,	lingüísticos	e	formais.	
● Creación	de	textos	de	intención	literaria.	
● Autonomía	lectora.	
		

2.3	COMPETENCIAS	BÁSICAS	

A	competencia	plurilingüe	preséntase	como	un	aspecto	esencial	para	a	protección	e	o	desenvolvemento	da	
nosa	herdanza	 lingüística,	e	como	fonte	de	enriquecemento	mutuo.	Esta	competencia	permite	ao	alumnado	
adulto	relacionar	as	distintas	culturas	ás	que	ten	acceso	mediante	os	seus	coñecementos	lingüísticos	e	lograr	
unha	mellor	comprensión	delas.	

Tendo	en	conta	o	seu	carácter	integrador,	o	ámbito	de	comunicación	participa	tamén	no	desenvolvemento	
de	 todas	 as	 competencias	 básicas	 da	 educación	 secundaria:	 competencia	 social	 e	 cidadá,	 competencia	 no	
tratamento	da	información	dixital,	competencia	cultural	e	artística,	competencia	para	aprender	a	aprender,	a	
competencia	 da	 autonomía	 e	 a	 iniciativa	 persoal…	 En	 definitiva,	 o	 alumnado	 debe	 ir	 acadando	
progresivamente	competencias	que	lle	permitan:	

✔ Aplicar	as	adecuadas	técnicas	e	destrezas	de	traballo	intelectual,	integrar	os	coñecementos	adquiridos	
cos	xa	existentes,	así	como	elaborar	conclusións	e	sínteses	de	forma	autónoma	e	creativa.	

✔ Comprender	 os	 termos	 e	 contidos	 esenciais	 do	 comunicación,	 organización	 do	 léxico	 ou	 a	 palabra,	
entre	outros,	e	expresalos	correctamente	de	forma	escrita	e	oral.	

✔ Coñecer	diferentes	tipos	de	manifestacións	literarias	e	relacionalas	co	seu	contexto	histórico	e	social.	
✔ Aprender	 a	 expresarse	 oralmente	 e	 por	 escrito	 de	 forma	 adecuada	 e	 utilizar	 activamente	 as	 regras	

propias	do	intercambio	comunicativo	en	diferentes	situacións.	
✔ Utilizar	 os	 medios	 tecnolóxicos	 máis	 avanzados	 de	 busca	 de	 información	 para	 obter	 datos	

fundamentais	á	hora	de	elaborar	unha	noticia.	
✔ Asimilar	o	vocabulario	e	integralo	nas	producións	orais	e	escritas	adaptadas	a	situacións	comunicativas	

determinadas.	
✔ Ler	obras	 literarias	e	expoñer	unha	opinión	persoal	sobre	a	 lectura,	 recoñecendo	os	trazos	xerais	do	

xénero.	
✔ Obter	 información	 fiable	 e	 precisa	 para	 elaborar	 unha	 exposición,	 empregando	 os	 medios	 de	

información	e	comunicación	máis	avanzados.	
✔ Entender	 diferentes	 modelos	 textuais	 literarios:	 poesías,	 fragmentos	 de	 novelas	 e	 de	 textos	

dramáticos	que	lles	sirvan	para	facilitarlles	a	lectura	como	fonte	de	pracer.	
✔ Comprender	o	concepto	de	pluralidade	lingüística	e	recoñecer	a	diversidade	lingüística	como	elemento	

favorecedor	das	relacións	sociais.	 	
	

2.4	METODOLOXÍA	

		O	 tratamento	 da	 información	 é	 un	 dos	 obxectivos	 do	 sistema	 educativo	 debido	 á	 grande	 cantidade	 de	
información	á	que	se	enfronta	o	noso	alumnado,	polo	que	temos	que	integrar	o	manexo	de	diversos	soportes,	
utilizando	 tanto	 medios	 audiovisuais	 coma	 informáticos,	 enfrontando	 o	 alumnado	 coa	 tarefa	 de	 busca,	
selección,	 análise	 e	 interpretación	da	 información,	 así	 como	no	desenvolvemento	da	 capacidade	 crítica	 con	
respecto	a	ela.	

		A	biblioteca	do	centro	móstrase	así	como	un	recurso	cun	alto	valor	dentro	da	comunidade	educativa	que	
deberemos	ter	en	conta	á	hora	de	programar	as	nosas	actividades	docentes.	O	club	de	lectura,	os	blogs,	etc.	
son	unha	maneira	de	animar	ao	alumnado	a	utilizar	os	medios	que	lle	proporciona	a	biblioteca.	

		Débese	 ter	 en	 conta	 igualmente	 a	 necesidade	 de	 traballar	 nas	 diferentes	 linguas	 do	 ámbito	 coas	 catro	
destrezas	básicas	dun	xeito	integrado,	ben	que	é	aconsellable	nesta	etapa	darlles	prioridade	a	aquelas	que	se	
detecten	como	as	máis	deficitarias	para	o	noso	alumnado	dependendo	do	contexto.	

		Para	 desenvolver	 o	 currículo	 deste	 ámbito,	 seguiranse	 as	 orientacións	 metodolóxicas	 que	 pasamos	 a	
enunciar:	
1. Adoptar	 un	 enfoque	 comunicativo	 no	 ensino	 e	 aprendizaxe	 das	 linguas,	 que	 faga	 do	 texto	 a	 unidade	

comunicativa	 fundamental	 e	que	 favoreza	o	emprego	dos	 idiomas	en	distintas	 funcións	e	 contextos	de	
uso.	Por	tanto,	as	habilidades	e	estratexias	lingüísticas	deben	ser	obxecto	de	especial	atención	sen	por	iso	
desdeñar	a	reflexión	e	o	coñecemento	do	código	lingüístico.	

2. Proporcionar	e	traballar	con	textos	de	distinta	natureza,	especialmente	expositivos	e	argumentativos.	
3. Promover	 a	 utilización	 da	 diversidade	 de	 fontes	 e	 recursos	 para	 a	 obtención	 da	 información.	 A	 busca	

guiada	desta	tanto	na	biblioteca	coma	na	internet	ou	noutros	medios,	así	como	a	composición	de	textos	
utilizando	distintos	soportes.	

4. Propiciar,	non	só	actividades	individuais,	senón	tamén	grupais,	que	favorezan	o	intercambio	respectuoso	
de	ideas,	o	discurso	argumentativo	e	o	espírito	crítico	e	cooperativo.	

5. Crear	dinámicas	que	impliquen	o	alumnado	e	o	leven	á	participación	na	planificación	e	avaliación	das	súas	
actividades.	

6. Ofrecer	actividades	abertas	que	impliquen	a	busca,	selección	e	tratamento	da	información,	a	posibilidade	
de	tomar	decisións	e	emitir	opinións	sobre	diferentes	cuestións	de	forma	crítica.	

		A	metodoloxía	será,	pois,	dinámica	e	participativa:	fomentarase	o	traballo	conxunto	de	todo	o	grupo-clase	
baixo	a	coordinación	e	orientación	do	profesor	ou	profesora.	A	función	do	ensinante	será,	pois,	a	de	organizar	
o	traballo	dos	alumnos/as	e	fomentar	a	aprendizaxe	por	descubrimento,	dinamizando	o	grupo-clase	para	que	
en	ningún	momento	caian	na	recepción	pasiva	de	contidos	que	se	asimilan	sen	a	máis	mínima	reflexión.	

	O	método	basearase	fundamentalmente	na	lectura,	análise,	comentario	e	produción	de	textos	de	diversos	

tipos	 nos	 tres	 idiomas.	 Aproveitando	 o	método	 de	 ensino	 unitario	 da	 lingua	 e	 a	 literatura,	 procurarase	 en	
ocasións,	 a	 coincidencia	 de	 textos	 para	 análise	 literaria	 e	 para	 análise	 lingüística;	 ademais,	 empregaranse	
outros	textos	non	literarios	para	recoñecer	e	analizar	os	procesos	de	construción	textual	co	obxectivo	de	que	o	
alumnado	elabore	os	seus	propios	textos	conforme	estes	procedementos	construtivos.	

O	alumnado	acudirá	polo	menos	unha	hora	semanal	á	aula	de	informatica	para	realizar	as	tarefas	da	aula	
virtual	e	poder	desenvolver	as	ferramentas	TIC.	

2.5	MATERIAIS	E	RECURSOS	DIDÁCTICOS	

	
Empregarase	como	punto	de	partida	as	unidades	didácticas	de	educación	secundaria	para	persoas	adultas	

publicadas	pola	Consellería	de	Educación	no	seguinte	sitio:	http://www.edu.xunta.gal/portal/node/23204	
Estas	 unidades	 completaranse	 con	 material	 elaborado	 pola	 profesora,	 que	 estará	 a	 disposición	 do	

alumnado	 na	 aula	 virtual,	 onde	 tamén	 estarán	 dispoñibles	 diferentes	 actividades	 relacionadas	 cos	 contidos	
teóricos.	

Elaborarase	unha	antoloxía	de	textos	literarios	que	poida	ofrecer	ao	alumnado	unha	visión	de	conxunto	da	
literatura	galega	e	española	dende	a	Idade	Media	ate	o	s.	XXI.	

Crearase	 un	 club	 de	 lectura	 de	 aula	 centrado	 en	 poesía,	 narrativa,	 cómic	 e	 libros	 de	 lectura	 fácil,	 se	 as	
necesidades	específicas	do	alumnado	así	o	requiren.	

Empregarase	con	frecuencia	a	prensa	e	a	novela	gráfica	como	material	de	lectura.	
Así	 mesmo	 usarase	 a	 radio	 escolar,	 Falamelide,	 	 como	 recurso	 didático	 para	 mellorar	 a	 competencia	

lingüística.	
	

	
2.6	CRITERIOS	DE	AVALIACIÓN	

	
MÓDULO	3	
	O	alumnado,	no	transcurso	do	módulo	e/ou	trala	finalización	do	mesmo,	deberá	ser	capaz	de:	

● Identificar	o	tema,	a	idea	principal	e	as	secundarias	de	textos	propios	dos	medios	de	comunicación	e	
da	publicidade.	

● Sintetizar	o	contido	fundamental	dunha	exposición	académica	oral.	
● Realizar	 exposicións	 orais	 sinxelas	 sobre	 temas	de	 actualidade	próximos	 á	 experiencia	 do	 alumnado	

adulto.	
● Producir	textos	propios	dos	medios	de	comunicación	e	dos	ámbitos	social	e	académico.	
● Utilizar	os	coñecementos	sobre	a	 lingua	e	as	normas	de	uso	 lingüístico	para	mellorar	a	comprensión	

dos	propios	textos	e	para	revisalos.	
● Utilizar	os	medios	de	comunicación	para	comprender	e	analizar	o	uso	do	galego	e	o	castelán	en	Galiza.	
● Recoñecer	as	causas	da	diversidade	lingüística	e	dos	procesos	sociolingüísticos.	
● Ler,	escoitar	ou	ver	con	regularidade	obras	literarias	e	desenvolver	o	criterio	lector.	
● Expoñer	a	opinión	persoal	sobre	a	lectura	ou	o	visionado	realizado.	
● Seleccionar	 e	 analizar	 criticamente	 a	 información	 relevante	 en	 textos	 orais	 e	 escritos	 en	 diferentes	

soportes.	
● Usar	a	información	nas	producións	propias.	
● Escribir	 textos	 propios	 da	 vida	 cotiá	 e	 das	 relacións	 sociais,	 tendo	 como	 referencia	 os	 modelos	

propostos	na	aula.	
● Utilizar	a	terminoloxía	lingüística	axeitada.	
● Utilizar	a	información	que	ofrecen	as	TIC	para	comprender	e	analizar	o	uso	das	linguas	de	Galicia.	
● Identificar	as	causas	e	as	consecuencias	dos	feitos	máis	relevantes	da	historia	social	da	lingua	galega.	
● Elaborar	textos	con	intención	estética	a	partir	dos	modelos	lidos.	
● Comprender	os	recursos	expresivos	en	textos	con	intención	estética.	
● Situar	os	autores	relevantes	e	as	súas	obras	no	seu	contexto	histórico	e	literario.	

	
MÓDULO	4	
O	alumnado,	no	transcurso	do	módulo	e/ou	trala	finalización	do	mesmo,	deberá	ser	capaz	de:	

● Identificar	os	temas	e	a	organización	de	textos	tomados	dos	medios	de	comunicación.	

● Participar	 de	 forma	 construtiva	 en	 diversas	 situacións	 comunicativas	 respectando	 as	 regras	 que	 as	
rexen.	

● Planificar	e	 realizar	exposicións	orais	de	 traballos	e	de	 informacións	de	actualidade,	contrastando	os	
diferentes	puntos	de	vista.	

● Compoñer	 textos	propios	da	 vida	 cotiá,	 das	 relacións	profesionais	 e	 sociais	 e	do	ámbito	 académico,	
tomando	como	referencia	os	modelos	propostos	na	aula.	

● Expresar	con	claridade,	coherencia,	cohesión,	corrección	e	precisión	léxica	as	opinións	propias.	
● Utilizar	os	coñecementos	sobre	a	lingua	e	as	normas	de	uso	lingüístico	para	mellorar	a	comprensión	e	

compoñer	e	revisar	os	propios	textos.	
● Comprender	 e	 analizar	 o	 uso	 do	 galego	 e	 o	 castelán	 nos	 documentos	 de	 tipo	 profesional	 e	

administrativo.	
● Identificar	as	causas	e	as	consecuencias	dos	feitos	máis	relevantes	da	historia	social	da	 lingua	galega	

desde	comezos	do	século	XX.	
● Extraer	 os	 trazos	 principais	 que	 definen	 a	 actual	 situación	 sociolingüística	 de	 Galiza,	 analizando	

criticamente	os	condicionamentos	da	valoración	e	uso	social	do	galego.	
● Utilizar	o	galego	e	o	castelán	con	fluidez	e	normalidade	nos	máis	diversos	contextos	comunicativos.	
● Utilizar	os	coñecementos	literarios	estudados	para	comprender	e	valorar	mellor	as	obras	lidas.	
● Identificar	a	tese	e	os	argumentos	de	textos	académicos.	
● Planificar	e	realizar	exposicións	orais	de	traballos.	
● Diferenciar	a	información	da	opinión	e	da	persuasión.	
● Participar	de	forma	construtiva	en	debates,	traballos,	etc.	
● Adoptar	o	rexistro	adecuado	a	cada	tipo	de	texto	e	situación.	
● Expoñer,	resumir	e	comentar	textos	do	ámbito	académico.	
● Recoñecer	os	mecanismos	gramaticais	da	lingua.	
● Coñecer	e	usar	a	terminoloxía	lingüística	adecuada.	
● Coñecer	a	diversidade	lingüística	de	España,	reflexionando	sobre	a	situación	plurilingüe	de	Galiza.	
● Analizar	criticamente	os	condicionamentos	da	valoración	e	do	uso	social	do	galego.	
	

2.7	PROCEDEMENTOS	E	INSTRUMENTOS	DE	AVALIACIÓN	

	

No	 caso	 das	 ensinanzas	 de	 adultos,	 o	 proceso	 de	 avaliación	 cambia	 significativamente	 segundo	 a	
actuación	do	alumnado,	pois	estes	estudos	 teñen	carácter	presencial	e,	xa	que	 logo,	a	asistencia	ás	clases	é	
indispensable	para	o	seguimento	que	se	describe	a	continuación.	

			As	situacións	que	poden	darse	son	dúas:	
1) No	 caso	 de	 ter	 perdido	 o	 dereito	 á	 avaliación	 continua	 (o	 que	 sucede	 cun	 absentismo	 -sen	 xustificar-	

superior	ó	10%	do	total	das	clases	do	Ámbito	da	Comunicación	ou	dun	30%	do	conxunto	dos	ámbitos),	o	
alumnado	dependerá	 da	 superación	 dunha	 única	 proba	 final	 distinta	 cá	 do	 resto	 e	 non	 se	 lle	 terán	 en	
conta	as	notas	parciais,	traballos,	etc.	que	se	foron	propoñendo	ó	longo	do	curso.	

2) No	caso	de	asistir	regularmente	ás	clases	e	non	superar	o	máximo	de	faltas	permitidas	sen	xustificar,	será	
avaliado	durante	o	desenvolvemento	dos	dous	módulos	a	través	dos	seguintes	procedementos:	
● Probas	obxectivas:	 suporán	o	50%	da	cualificación	do	alumn@.	Realizaranse	dúas	probas	obxectivas	

escritas	en	cada	unha	das	dúas	avaliacións	parciais	de	cada	módulo,	que	farán	media	entre	si.	
● Actividades	de	aula	e	traballo	na	aula	virtual:	suporán	o	50%	da	cualificación	do	alumno.		



IES	de	Melide	 ESA	 					Ámbito	lingüístico	

13	
	

● Se	 a	 nota	media	 de	 ambas	 avaliacións	 non	 acadase	 os	 5	 puntos,	 o	 alumn@	 terá	 a	 posibilidade	 de	
realizar	unha	proba	final	durante	as	avaliacións	finais	ordinarias	(durante	o	mes	de	xaneiro	no	caso	do	
Módulo	3	e	de	maio	no	Módulo	4)	

● O	 departamento	 de	 grego	 avaliará	 2/3	 da	materia	 correspondente	 do	 Ámbito	 da	 Comunicación,	 as	
linguas	 galega	 e	 castelá,	 mentres	 o	 departamento	 de	 inglés	 avaliará	 o	 1/3	 correspondente	 a	 esta	
lingua.	
	

● Farase	un	seguimento	diario	da	participación	do	alumnado	a	través	da	aula	virtual.	
● Acudirase	 unha	 vez	 á	 semana	 como	mínimo	 á	 aula	 de	 Informática	 para	 que	 o	 alumnado	 realice	 as	

tarefas	da	aula	virtual	e	desenvolva	a	competencia	dixital.	
● Utilizarase	a	prensa	na	aula	para	o	traballo	 lingüístico,	a	comprensión	de	textos	e	a	 identificación	de	

distintos	tipos	de	mensaxes,	tanto	xornalísticas	como	publicitarias.	
● Propoñeranse	 -e	 avaliaranse	 en	 consecuencia-	 traballos	 complementarios	 sobre	 algún	 dos	 contidos	

que	se	traten	no	desenvolvemento	do	ámbito.	
● Practicarase	 a	 lingua	 oral	 en	 tódalas	 sesións	 de	 clase	 e	 poñeranse	 en	 práctica	 as	 indicacións	 da	

profesora	para	a	mellora	do	discurso	e	da	súa	eficacia	en	público.	
● Deixarase	 constancia	 no	 diario	 da	 profesora	 da	 disposición	 do	 alumnado	 en	 canto	 ó	 seguimento	 e	

aproveitamento	da	materia	e	informarase	en	todo	momento	da	importancia	que	esta	actitude	terá	de	
cara	á	superación	do	ámbito.	

● Crearase	un	club	de	lectura	de	aula	de	poesía,	narrativa,	cómic	e	lectura	fácil	se	o	alumnado	o	require.	
As		lecturas	será	avaliada	mediante	exercicios	de	aula.	

● Utilizarase	 a	 radio	 escolar	 como	 recurso	 didáctico	 para	 mellorar	 a	 competencia	 lingüística.	 As	
actividades	de	radio	serán	avaliadas	como	exercicios	de	aula.		

	
	

✔ A	 avaliación	 extraordinaria	 do	Módulo	 3,	mediante	 proba	 obxectiva	 no	 caso	 da	 ESA	 e	mediante	
proba	 +	 seguimento	 a	 través	 da	 materia	 de	 Recuperación	 de	 Módulos	 Pendentes	 no	 2º	
cuadrimestre,	 terá	 lugar	 a	 finais	 do	mes	 de	maio.	De	non	 superaren	o	 ámbito	 correspondente	 a	
este	Módulo	3	deberán	repetilo	no	vindeiro	curso	(xa	como	alumnado	de	ESA	soamente).	

✔ O	 alumno/a	 que	 cometa	 una	 falta	 moi	 grave,	 ou	 reiteradas	 faltas	 documentadas	 en	 “Partes	 de	
actitudes	 contrarias	 ás	 normas	de	 convivencia”,	 poderá	 suspender	 a	 avaliación	ou	 avaliacións	da	
materia	correspondente.	

✔ Copiar	 nun	 exame	 é	 considerada	 como	 una	 falta	moi	 grave,	 polo	 que	 conleva	 a	 posibilidade	 de	
suspender	a	avaliación	correspondente.	

3. LINGUA	ESTRANXEIRA	(INGLÉS)	
	

A	 	ORDE	 do	 20	 de	marzo	 de	 2018,	pola	 que	 se	 regula	 a	educación	 básica	 para	 as	 persoas	 adultas	 e	 se	
establece	o	seu	currículo	na	Comunidade	Autónoma	de	Galicia	(DOG	nº	71,	12	de	abril,	2018),	establece	que	
a	 educación	 secundaria	 para	 as	 persoas	 adultas	 estrutúrase	 en	 dous	 niveis,	 I	 e	 II,	 con	 recoñecemento	
académico	 en	 todo	 o	 Estado.	 En	 cada	 nivel	 intégranse	 tres	 ámbitos	 de	 coñecemento,	 os	 ámbitos	 de	
comunicación,	 social	 e	 científico-tecnolóxico,	 organizado	 cada	 un	 deles	 en	 catro	 módulos,	 aos	 cales	 se	
incorporan	os	 aspectos	 básicos	 das	materias	 da	 educación	 secundaria	 obrigatoria	 previstas	 na	disposición	
derradeira	primeira	do	Real	decreto	562/2017,	do	2	de	xuño,	que	modifica	a	disposición	adicional	cuarta	do	
Real	decreto	1105/2014,	do	26	de	decembro.	
	
O	 ámbito	 da	 comunicación,	 que	 inclúe	 os	 aspectos	 básicos	 do	 currículo	 das	 materias	 Lingua	 Galega	 e	
Literatura,	Lingua	Castelá	e	Literatura	e	Lingua	Estranxeira,	presenta	unha	proposta	integrada	co	obxecto	de	
favorecer	un	 tratamento	metodolóxico	 conxunto	de	orientación	 comunicativa	entre	as	diversas	 linguas.	O	
obxectivo	fundamental	é	desenvolver	as	competencias	comunicativas	das	persoas	adultas	coa	finalidade	de	
posibilitarlles	 unha	 inserción	 activa	 e	 responsable	 na	 sociedade	 e,	 asemade,	 contribuír	 ao	 seu	
desenvolvemento	persoal.	
	
O	currículo	de	Lingua	Estranxeira	a	seguir	será:	

4 módulo	III:	o	comprendido	nas	páxinas	20.014	a	20.025	(ámbalas	dúas	incluídas)	
4 módulo	IV:	o	comprendido	nas	páxinas	20.027	a	20.038	(ámbalas	dúas	incluídas)	

da	ORDE	de	20	de	marzo	de	2018,	arriba	mencionada.	
	

3.1	OBXECTIVOS	XERAIS	

1. Comprender	 o	 sentido	 xeral,	 a	 información	 específica	 e	 os	 detalles	 necesarios	 de	 textos	 orais	
transmitidos	en	situacións	cara	a	cara	ou	por	medios	técnicos,	emitidos	nunha	lingua	estándar	e	que	
traten	temas	habituais	vinculados	coa	vida	persoal	e	social	e	as	distintas	disciplinas	do	currículo.		

2. Producir	 textos	 orais	 coherentes	 e	 adecuados	 a	 distintas	 situacións	 de	 comunicación	 propias	 da	
idade	e	do	nivel	académico	de	estudos,	con	razoable	fluidez	e	corrección.		

3. Escribir,	 en	 soportes	 variados,	 diversos	 tipos	 de	 textos	 sinxelos,	 sobre	 temas	 próximos	 e	 con	
distintos	propósitos	comunicativos.		

4. Comprender	textos	escritos	en	lingua	estándar,	tanto	en	rexistro	formal	como	familiar,	que	aborden	
unha	temática	xeral	ou	relacionados	co	ámbito	académico	propios	da	idade	e	do	nivel	de	estudos.		

5. Ler	 de	 forma	 autónoma	 textos	 xornalísticos,	 de	 divulgación	 científica	 e	 literarios,	 seleccionando	 a	
estratexia	de	lectura	apropiada	ao	propósito	da	lectura	e	valorando	esta	como	fonte	de	información,	
coñecemento	e	lecer.		

6. Utilizar	e	valorar	a	lingua	estranxeira,	e	as	linguas	en	xeral,	como	medio	para	acceder	á	información	
e	a	outros	coñecementos	e	culturas,	e	recoñecer	a	súa	importancia	como	medio	de	comunicación	e	
entendemento	internacional	nun	mundo	multicultural	e	plurilingüe.		

7. Coñecer	 os	 trazos	 sociais	 e	 culturais	 fundamentais	 dos	 países	 en	 que	 se	 fala	 a	 lingua	 estranxeira	
tomando	 conciencia	 das	 similitudes	 e	 diferenzas	 entre	 estes	 e	 os	 propios,	 e	 evitando	 toda	
discriminación	e	estereotipos	culturais	e	lingüísticos.		

8. Saber	planificar	a	propia	aprendizaxe	e	adoptar	unha	postura	activa	e	 responsable	dela,	utilizando	
recursos,	 como	 as	 tecnoloxías	 da	 información	 e	 da	 comunicación,	 e	 estratexias	 para	 mellorar	 o	
desenvolvemento	da	 competencia	 comunicativa	 e	 poder	 guiar	 a	 aprendizaxe	de	 forma	 consciente	
dentro	e	fóra	da	aula.		

9. Afianzar	 estratexias	 de	 autoavaliación	 na	 adquisición	 da	 competencia	 comunicativa	 na	 lingua	
estranxeira	amosando	neste	proceso	actitudes	de	iniciativa,	confianza	e	responsabilidade.	

	

3.2	MÍNIMOS	ESIXIBLES	PARA	UNHA	AVALIACIÓN	POSITIVA	

Léxico	oral	e	escrito	básico	de	uso	común	(produción	e	comprensión)	relativo	a:	
● Identificación	persoal	elemental.	
● Vivenda,	fogar	e	contexto.	
● Actividades	da	vida	diara.	
● Familia	e	amizades.	
● Traballo,	tempo	libre,	lecer	e	deporte.	Vacacións.	
● Saúde	e	coidados	físicos.	
● Educación	e	estudo.	
● Compras.	
● Alimentación	e	restauración.	
● Ambiente,	clima	e	ámbito	natural.	
● Tecnoloxías	da	información	e	da	comunicación.	
● Expresións	 fixas;	 enunciados	 fraseolóxicos	 básicos	 e	 máis	 habituais	 (saúdos,	 despedidas,	

preguntas	por	preferencias	e	expresión	sixela	de	opinións).	
● Léxico	sobre	temas	relacionados	con	contidos	sinxelos	doutras	areas	do	curriculo.	

	
Estruturas	sintáctico-discursivas	propias	da	Lingua	Inglesa:		mostrarán	un	dominio	suficiente	das	seguintes	
estruturas:	
MÓDULO	III	(3º	ESA):	

● To	be	,		To	have	
● Numerais,	plurais	
● Pronomes	Persoais	(Suxeito	e	obxecto)	
● Xenitivo	saxón,	adxectivos	posesivos	
● Preposicións	(Tempo	e	Lugar)	
● Word	Order	
● Tempos	Verbais:	Imperativo,	Presente	Simple,	Pasado	
● Rutinas,	actividades	do	lecer	
● Descripcións	persoas	e	lugares	
● Traballos	

	
MÓDULO	IV	(4º	ESA):	

● Tempos	Verbais:	Simple	Present	/	Present	Continuous	/	Simple	Past	
● Will	/	Be	going	
● Verbos	modais:	Can,	Should,	Must	
● Some	/Any;	Much,	Many,	A	lot	of	
● Horas,	Datas,	etc	
● Comparativas	

● Descricións	
● Likes	and	Dislikes	
● Funcións:	Presentacións,	Invitacións,	Aceptar	e	Rexeitar,	Dar	direcións	

	
3.3	MATERIAIS	E	RECURSOS	DIDÁCTICOS	

	

a) Materiais	curriculares	

Utilizarase	material	 elaborado	 pola	 profesora	 (fichas	 de	 traballo,	 teoría	 gramatical,	 presentacións	
PowerPoint,	Genially...)	así	como	material	axeitado	procedente	de	manuais	ou	libros	de	texto.	

b) Outros	recursos	didácticos		

O	centro	dispón	de	pizarra	dixital	e	un	ordenador	en	todas	as	aulas.	Poderase,	baixo	demanda	e	se	
for	 preciso,	 dispoñer	 da	 aula	 de	 informática	 unha	 hora	 cada	 semana.	 Todo	 este	 equipamento	
informático	permítenos	o	acceso	a	moitos	recursos:			

• páxinas	de	recursos	para	a	aula	de	inglés		

• páxinas	web	interactivas	para	practicar	gramática	ou	as	distintas	destrezas		

• o	 departamento	 de	 inglés	 conta	 con	 outro	material	 multimedia:	 métodos	 DVD	 adaptados	
para	cada	nivel,		CDs	con	actividades	de	listening...	

• dicionarios	online		

	
3.4	AVALIACIÓN	

A	avaliación	da	aprendizaxe	do	alumnado	será	continua,	terá	un	carácter	formativo	e	será	un	instrumento	
para	a	mellora	tanto	dos	procesos	de	ensino	como	dos	procesos	de	aprendizaxe.	O	profesorado	debe	utilizar	
procedementos	de	avaliación	variados	e	incorporar	estratexias	que	permitan	a	participación	do	alumnado	na	
avaliación	dos	seus	logros,	como	a	autoevaluación,	a	avaliación	entre	iguais	ou	a	coevaluación.	En	todo	caso,	
os	 distintos	 procedementos	 de	 avaliación	 utilizables,	 como	 a	 observación	 sistemática	 do	 traballo	 dos	
alumnos,	as	probas	orais	e	escritas,	o	portfolio,	os	protocolos	de	rexistro,	ou	os	traballos	de	clase,	permitirán	
a	integración	de	todas	as	competencias	nun	marco	de	avaliación	coherente.	

TIPOS	DE	AVALIACIÓN	

● Avaliación	 inicial	 (diagnóstica):	 Ao	 comezo	 do	 curso	 levará	 a	 cabo	 unha	 avaliación	 inicial	 do	
alumnado,	 que	 permitirá	 adoptar	 as	 decisións	 e	 tomar	 as	 medidas	 pertinentes	 de	 reforzo	 e	 de	
recuperación	 para	 lograr	 superar	 os	 obxectivos	 da	 etapa	 e	 a	 adquisición	 das	 competencias	
correspondentes.	

● Avaliación	continua	(formativa):	A	avaliación	dos	procesos	de	aprendizaxe	do	alumnado	será	global,	
continua	 e	 formativa	 e	 terá	 en	 conta	 o	 progreso	 do	 alumno	 e	 das	 competencias	 crave,	 tendo	 en	
conta	os	perfís	de	área	e	de	competencia.	

● Avaliación	final	(sumativa):	Ao	final	de	cada	curso	o	equipo	docente	levará	a	cabo	a	avaliación	final	
dos	resultados	alcanzados	polos	alumnos	e	alumnas	do	grupo.	

Todos	 os	 contidos	 avaliados	 están	 organizados	 segundo	 as	 distintas	 destrezas	 establecidas	 polo	 Marco	
Común	Europeo	de	Referencia	(MCER):	

● A	comprensión	oral	(escoitar	e	comprender)	
● A	comprensión	escrita	(ler)	
● A	expresión	oral	(falar	e	conversar)	(pronuncia	e	entoación)	

● A	expresión	escrita	(composición)	
● Estruturas	sintácticas	e	léxicas	

3.5	PROCEDEMENTOS	E	INSTRUMENTOS	DE	AVALIACIÓN	

● Observación	sistemática	do	traballo	e	da	participación	do	alumno	na	clase.	
● Intercambios	orais:	preguntas	na	clase,	diálogos,	coloquios,	debates	e	presentacións,	interacción	por	

parellas,	etc.	
● Exames	orais	e	escritos	
● Valoración	positiva	dos	traballos	feitos	na	casa,	sempre	e	cando	non	se	teña	a	sospeita	de	que	non	

foron	 feitos	 polo	 alumno	 ou	 alumna:	 exercicios	 de	 gramática,	 vocabulario,	 exercicios	 de	 lectura	
comprensiva,	 exercicios	 de	 redacción	 (estes	 últimos	 serán	 recollidos	 polo	 profesor	 e	 corrixidos	
seguindo	as	rúbricas).	

● Actividades	nas	que	se	avalíen	a	actitude	dos	alumnos	seguindo	as	seguintes	pautas:	
✔ Participación	activa	en	clase.	
✔ Interese	pola	mellora	da	competencia	comunicativa	oral	e	escrita.	
✔ Presentación	das	producións	escritas	con	precisión,	claridade,	etc.	
✔ Interese	polo	traballo	e	aplicación	ao	mesmo,	valorando	o	interese	pola	correcta	realización	dos	

exercicios	e	actividades.	

As	probas	de	carácter	sumativo	avaliarán	as	catro	destrezas	comunicativas	de	comprensión	e	expresión	oral	
e	 escrita	 (Reading,	Writing,	 Listening	 e	 Speaking),	 ademais	 dos	 aspectos	 relacionados	 co	 coñecemento	do	
funcionamento	da	lingua	(Use	of	English	e	Vocabulary),	polo	que	constarán	das	seguintes	partes:	

● Probas	 de	 produción	 escrita	 (Writing):	 nas	 que	 se	 terá	 en	 conta	 a	 corrección	 lingüística	 (uso	
correcto	das	estruturas	 gramaticais	 e	uso	de	 vocabulario	 axeitado	e	 conectores),	 a	 adecuación	do	
tema	ao	escrito	polo	alumno,	a	estrutura	e	organización	das	ideas,	a	presentación,	etc.		

● Probas	 de	 comprensión	 lectora	 (Reading):	 nas	 que	 se	 medirá	 o	 grao	 de	 comprensión	 de	 textos	
similares	 aos	 feitos	 na	 aula	 mediante	 tarefas	 de	 distinto	 grao	 de	 dificultade:	 identificación	 de	
personaxes,	 información	 verdadeira	 /	 falsa;	 recoñecemento	 de	 vocabulario	 e	 inferencia	 do	
significado	a	partir	do	contexto	ou	do	tipo	de	palabra;	relación	entre	fotos	ou	debuxos	e	información	
do	texto;	ordenar	paragrafos;	responder	a	preguntas	sobre	o	texto,	etc.	

● Probas	de	gramática	e	vocabulario	 (Use	of	English):	medirase	o	 coñecemento	e	uso	axeitado	das	
estruturas	gramaticais,	sintácticas,	morfolóxicas	asi	coma	léxicas	da	lingua	inglesa,	tendo	en	conta	os	
contidos	mínimos	presentados	na	programación,	e	segundo	os	modelos	de	exercicios	feitos	na	aula:	
elexir	 a	 resposta	 correcta,	 completar	 espacios	 en	 branco	 con	 vocabulario	 dado,	 formación	 de	
oracions,	etc.	

● Probas	de	comprensión	auditiva	(Listening):	avaliarán	a	capacidade	dos	alumnos	para	comprender	
o	sentido	global	e	específico	de	textos	orais	procedentes	de	medios	de	reprodución	mecánicos	(CD,	
vídeos,	 etc.)	ou	de	 interacción	 cos	 compañeiros	ou	o	profesor,	mediante	exercicios	nos	que	 terán	
que	respostar	a	preguntas,	completar	 información,	 indicar	se	é	verdadeiro	ou	falso,	 identificar	aos	
falantes,	etc.,	según	os	contidos	desta	programación.		

● Probas	 de	 produción	 oral	 (Speaking):	 avaliarán	 a	 capacidade	 dos	 alumnos	 na	 comunicación	 oral,	
tendo	en	conta	a	pronunciación	e	a	entoación	correcta,	 segundo	os	contidos	desta	programación.	
Trátase,	sobre	todo	de	que	os	alumnos	sexan	capaces	de	comunicarse	e	interactuar	co	interlocutor,	
utilizando	estratexias	lingüísticas	ou	non	lingüisticas	de	comunicación	(pedir	que	lle	repitan	algo	que	
non	entendeu,	xestos,	etc.).	

● Se	 non	 se	 puidese	 facer	 este	 exame	 por	 motivos	 de	 tempo,	 o	 profesor	 pode	 sustituilo	 pola	
observación	realizada	durante	o	cuatrimestre	do	nivel	oral	dos	alumnos	na	aula.	

	
Se	o	alumno	non	se	presentase	a	algún	exame,	non	acreditará	a	súa	competencia	nesa(s)	destreza(s).	Só	se	
lle	 admitirá	 unha	 causa	 xustificada	 (informe	médico,	 defunción	 dun	 familiar,	 imprevisto	 de	 forza	 maior)	
como	eximente	para	non	presentarse	e	solicitar	facer	a	proba	noutra	data.	

As	porcentaxes	que	terán	as	distintas	partes	son	as	seguintes:	
Exames	escritos:	80	%	

Writing:	20%	(2/10)	
Reading:	20%	(2/10)	
Use	of	English:	30%	(3/10)	
Vocabulary	:	10	%	(1/10)	

Exames	Orais:	20%	
Listening:	10%	(1/10)	
Speaking:	10%	(1/10)	

	
A	 nota	 acadada	 nestes	 exames	 contará	 un	 80%	 da	 nota	 global.	 O	 20%	 restante	 valorará	 o	 traballo	 do	
alumno	tanto	na	casa	coma	na	aula.	Valórase	neste	segundo	apartado	o	seguinte:	
	

 SEMPRE HABITUAL
-MENTE 

ALGUNHA
S VECES 

CASE 
NUNCA NUNCA 

Atención, participación, e traballo 
diario na aula. Esforzo 
continuado. 

     

Intervencións orais durante a 
clase: respostas, lecturas de 
textos escritos... 

     

Desenvolvemento de actividades 
extras propostas polo profesor.      

Respecto polos prazos sinalados 
para a presentación de traballos 
escritos. 

     

	
Aqueles	traballos	dos	que	se	sospeite	autoría	allea	ao	alumno	serán	cualificados	con	0.	
	
Porén,	o/a	alumno/a	que	cometa	una	falta	moi	grave,	ou	reiteradas	 faltas	documentadas	en	“Partes	de	
actitudes	contrarias	ás	normas	de	convivencia”,	poderá	suspender	a	avaliación	ou	avaliacións	da	materia	
correspondente.	
	
UTILIZACIÓN	DE	MÉTODOS	ILEGAIS:	

● Advírtese	 ó	 alumnado	 que	 se	 a	 profesora	 descobre	 a	 alguén	 cometendo	 fraude	 na	 realización	
dalgunha	 proba,	 utilizando	 calquera	 método	 ilegal	 (chuletas,	 uso	 do	móbil	 e/ou	 outros	 aparellos	
electrónicos,	etc.),	non	poderá	continuar,	anularase	a	súa	proba	automaticamente,	e	a	nota	será	0.	
Este	feito	será	notificado	por	escrito	á	xefatura	de	estudos,	e	o	mesmo	sucederá	con	aquel	alumno/a	
que	deixe	copiar	a	outro/a	compañeiro/a.	

● Se	 se	 dera	 o	 caso	 de	 sospeitas	 fundadas	 de	 fraude,	 baseadas	 na	 diverxencia	 entre	 o	 resultado	
acadado	 nunha	 proba	 e	 os	 acadados	 habitualmente	 polo	 alumno/a(s)	 en	 cuestión,	 poderase	
proceder	á	realización	dunha	segunda	proba	individual	para	confirmar	ou	descartar	o	fraude.		

● Cando	a	profesora	constate	a	existencia	de	calquera	tipo	de	 fraude	conxunto	nun	grupo,	e	non	se	
poida	 identificar	ós	causantes	do	mesmo	e	o	grao	de	implicación	do	resto	do	grupo,	anularase	esa	
proba	e	 realizarase	unha	nova.	 Porén,	 se	o	 alumnado	 implicado	é	 identificado,	 serán	 sancionados	
nesa	avaliación	e,	 se	 se	considera	que	a	acción	é	grave,	poderase	solicitar	á	dirección	do	centro	a	
apertura	dun	expediente	disciplinario.	

En	Melide,	a	22	de	setembro	de	2021	

  
	

Asdo:	Noelia	Cendán	Teijeiro	 	 	 	 		


